
CYNLLUNIO A DATBLYGU YN YR AHNE:  

ADRODDIAD BLYNYDDOL 2019-2020  

Cefndir 

1. Mae’r amgylchedd adeiledig yn un o nodweddion arbennig yr AHNE ac yn cyfrannu tuag at 

gymeriad ac ymddangosiad yr ardal. Mae yna alw am ddatblygiadau newydd yn yr AHNE a’r 

ardal gyfagos oherwydd bod yr ardal yn lle atyniadol i fyw, gweithio ac ymweld â hi, ac mae 

angen gofal arbennig er mwyn sicrhau bod unrhyw ddatblygiad newydd yn cyd-fynd yn dda 

â’r dirwedd. Swyddogaeth bwysig y Cyd-bwyllgor a’r Bartneriaeth yw cynghori ar gynigion 

datblygu a pholisïau sy’n effeithio ar yr AHNE.  

 

Ymgynghoriadau 

 

2. Cyfanswm yr ymgynghoriadau a gyfeiriwyd at yr AHNE yn 2019-20 oedd 274. Mae hyn 

ychydig yn is na’r llynedd (285), a allai fod y rhannol yn adlewyrchiad o'r gostyngiad mewn 

gweithgarwch yn ystod Mawrth 2020 o ganlyniad i’r pandemig Covid-19. 

 

3. Roedd y rhan fwyaf o ymgynghoriadau (210 mewn nifer, 77% o’r cyfanswm) yn geisiadau 

cynllunio neu geisiadau cysylltiedig ar gyfer datblygu, a gyfeiriwyd gan y tri awdurdod 

cynllunio. Roedd y mwyafrif o’r rhain o Sir Ddinbych (75%), yna Sir y Fflint (24%) a 

Wrecsam (1%). Mae ceisiadau ffurfiol ac anffurfiol am gyngor cyn ac ar ôl ymgeisio yn 

parhau i gyfrif am ganran sylweddol o’r holl ymgynghoriadau (46 cais, 17% o’r cyfanswm), 

sy’n uwch na’r llynedd. Roedd materion yn ymwneud â pholisi (9) yn cyfrif am 3% o’r holl 

ymgynghoriadau, sy’n is na’r llynedd. Roedd apeliadau cynllunio (7) i gyfrif am weddill yr 

ymgynghoriadau.  

 

4. Mae crynodeb o’r holl ymgynghoriadau cynllunio y bu i’r AHNE ymateb iddynt yn ystod y 

flwyddyn ar gael yn yr atodiadau sy’n ymdrin â’r ddau gyfnod hanner blwyddyn. Mae’r rhain 

yn cynnwys manylion y cynnig, crynodeb o sylwadau'r AHNE, penderfyniad yr Awdurdod 

Cynllunio Lleol (os yw penderfyniad wedi ei wneud) ac asesiad o’u hymateb i sylwadau’r 

AHNE.  

 

5. Mae’r categori mwyaf o gynigion yn parhau i fod yn ddatblygiadau deiliad tŷ (31%) ac yna 

tai newydd (25%), gan gynnwys addasiadau.  Mae nifer y cynigion datblygu sy’n ymwneud â 

thwristiaeth yn gyson (18%) ac yn parhau i fod y trydydd categori datblygu mwyaf, cyn 

amaethyddiaeth (11%), cynigion masnachol/manwerthu a diwydiannol (5%) a datblygiadau 

cyfleustodau/ynni (4%). Roedd gweddill yr ymgynghoriadau yn cynnwys datblygiadau 

cymunedol/addysgol, hysbysiadau, ceisiadau Gorchymyn Diogelu Coed, cynigion mynediad a 

mwynau.  

6. Rhoddwyd caniatâd i’r rhan fwyaf o geisiadau cynllunio (87%), sy’n gymaradwy â graddfa 

gymeradwyo blynyddoedd blaenorol. Dim ond 9% cais a wrthodwyd, a thynnwyd 4% o 

geisiadau yn ôl gan yr ymgeiswyr cyn y gwnaethpwyd penderfyniad arnynt.  

 

7. Ni chododd yr AHNE wrthwynebiad i’r rhan fwyaf o geisiadau, dim ond awgrymu 

newidiadau i’r dyluniad, deunyddiau amgen neu dirlunio ychwanegol neu amodau goleuo er 

mwyn ceisio cadw a gwella cymeriad ac ymddangosiad yr AHNE. Cafwyd 23 gwrthwynebiad 

ffurfiol i gynigion datblygu, a mynegwyd pryderon sylweddol am 12 cais pellach. Mewn nifer 

o achosion mae cynigion datblygu yn cael eu haddasu i adlewyrchu safbwyntiau’r AHNE ac 

yn arwain at well canlyniad datblygu. 

 

Ymateb yr Awdurdod Cynllunio Lleol i Sylwadau’r AHNE 

 

8. Mae dadansoddiad o ymatebion yr Awdurdod Cynllunio Lleol i sylwadau o sylwedd a wnaed 

gan yr AHNE ar geisiadau cynllunio a benderfynwyd arnynt (gweler y siart cylch trosodd) yn 

dangos bod y mwyafrif o’r sylwadau a wnaed gan yr AHNE wedi eu derbyn yn llawn (51%) 

neu'n rhannol (32%).  Dim ond 17% o sylwadau na chafodd eu derbyn ac na weithredwyd 

arnynt gan yr ACLl.  Mae’r perfformiad hwn yn dangos gwelliant parhaus dros y ddwy 

flynedd ddiwethaf a gall fod yn rhannol oherwydd yr ymdrechion i ddatblygu perthynas yr 

AHNE gyda’r Awdurdodau Cynllunio Lleol a'r swyddogion cynllunio, ynghyd â mwy o 

ymwybyddiaeth yn sgil mabwysiadu Canllaw Cynllunio Atodol yr AHNE gan yr Awdurdodau 

Cynllunio Lleol yn 2018. Hefyd, yn ystod y flwyddyn trosglwyddwyd y cyfrifoldeb rheoli am 

yr uned AHNE i Wasanaeth Cynllunio, Gwarchod y Cyhoedd a Chefn Gwlad Sir Ddinbych.  

 

9. O’r 17 achos ble na dderbyniwyd sylwadau'r AHNE gan yr Awdurdodau Cynllunio Lleol, 

penderfynwyd ar 15 cais gan Sir Ddinbych a 2 gan Sir y Fflint. Ni chafwyd achosion yn 

Wrecsam ble na chafodd sylwadau’r AHNE eu derbyn yn llawn neu’n rhannol. Gan ystyried 

yr holl benderfyniadau sydd wedi’u gwneud gan bob awdurdod, roedd canran yr achosion 

ble na dderbyniwyd neu na weithredwyd ar sylwadau’r AHNE yn 18% yn Sir Ddinbych ac yn 

12% yn Sir y Fflint. Mae hyn yn parhau i ddangos gwelliant sylweddol mewn perfformiad 

dros y ddwy flynedd ddiwethaf. Roedd y ffigyrau cymharol ar gyfer Sir Ddinbych dros y 

ddwy flynedd ddiwethaf yn 25% yn 2017-18 ac yn 20% yn 2018-19. Roedd y data cyfwerth ar 

gyfer y gyfran o geisiadau a benderfynwyd yn Sir y Fflint ble na chafodd sylwadau’r AHNE 

eu derbyn yn 36% yn 2017-18 ac 16% yn 2018-19. 

 

10. Ar y cyfan, roedd y sylwadau a wrthodwyd yn ymwneud â dyluniad, deunyddiau, goleuo a 

thirlunio, ac awgrymiadau ar gyfer gwella fel rhan o brosiect datblygu.  

11. Er na dderbyniodd yr Awdurdodau Cynllunio Lleol sylwadau’r AHNE bob tro, mae 

dadansoddiad pellach o benderfyniadau’r achosion arwyddocaol ble cyflwynodd yr AHNE 

wrthwynebiad ffurfiol i gais yn dangos bod barn yr AHNE wedi ei derbyn yn llawn gan yr 

Awdurdod Cynllunio Lleol yn y rhan fwyaf o’r achosion. O’r 10 gwrthwynebiad a gyflwynodd 

yr AHNE ble cafwyd penderfyniad, bu i’r Awdurdodau Cynllunio Lleol wrthod 7 cais a 

chymeradwyo 3. Ymhellach i hynny, mewn dau o’r achosion ble rhoddwyd caniatâd, 

trafodwyd diwygiadau sylweddol er mwyn goresgyn gwrthwynebiad yr AHNE yn rhannol. 

Felly, yn y rhan fwyaf o’r achosion arwyddocaol hyn, derbyniwyd sylwadau’r AHNE yn llawn 

(70%) neu’n rhannol (20%), sy’n lefel uwch o dderbyn safbwyntiau’r AHNE na’r darlun 

cyffredinol (gweler y siart cylch isod) ac yn gyson gyda sefyllfa'r llynedd. Dylid hefyd nodi 

bod 4 cais arall, ble cyflwynodd yr AHNE wrthwynebiad iddynt, wedi’u tynnu’n ôl gan yr 

ymgeisydd cyn y gwnaethpwyd penderfyniad arnynt, yn aml iawn oherwydd lefel y 

gwrthwynebiad i'r cynigion. 

 

Apeliadau Cynllunio 

12. O saith apêl cynllunio a gyfeiriwyd at yr AHNE yn ystod y flwyddyn, penderfynwyd ar bedair 

ac mae tair dal yn aros am benderfyniad. O’r apeliadau hynny a benderfynwyd, gwrthodwyd 

tri gan yr arolygiaeth a chaniatawyd un. Yr achosion a wrthodwyd oedd estyniad mawr i dŷ 

ger Llanarmon yn Iâl, tŷ newydd ger Trelawnyd ac oriau gweithredu depo llogi peiriannau 

ger Caerwys. Bu i’r AHNE wrthwynebu neu fynegi pryderon am y tri chais, ac fe gafodd 

hynny ei ystyried gan yr arolygiaeth. Roedd yr apêl a ganiatawyd yn gysylltiedig â'r un depo 

llogi peiriannau ger Caerwys ac yn ymwneud â dyluniad goleuadau allanol. Roedd yr 

arolygydd wedi ystyried pryderon yr AHNE ac eraill ynghylch effeithiau niweidiol posibl ar 

LPA Consideration of AONB Comments 2019-20

Fully Accepted (51%)

Part Accepted (32%)

Not Accepted (17%)

LPA Consideration of AONB Objections 2019-20

Fully Accepted (70%)

Part Accepted (20%)

Not Accepted (10%)

awyr dywyll yr AHNE ond daeth i’r casgliad gan fod y safle gryn bellter y tu allan i’r AHNE 

nad oedd y rhain yn ddigon sylweddol i wrthod caniatâd. 

   

13. Mae’r ddwy apêl sy’n aros am benderfyniad yn ymwneud â datblygiad tai mawr ac isadeiledd 

ffyrdd cysylltiol ynn Ngallt Melyd. Nid oedd yr AHNE yn gwrthwynebu mewn egwyddor i 

unrhyw un. Mae’r apêl arall sy’n aros am benderfyniad ar gyfer safle carafanau a gwersylla 

ger Nercwys. Bu i’r AHNE godi pryderon ynghylch effaith posib gwelliannau mynediad a 

fyddai’n golygu cael gwared a gwrychoedd sefydledig a waliau ffin carreg. 

 

Datblygiad Heb Awdurdod  

 

14. Yn ystod y flwyddyn cyfeiriwyd 25 achos posibl o ddatblygiad heb awdurdod a oedd yn 

effeithio ar yr AHNE at dimau gorfodi’r Awdurdod Cynllunio Lleol er mwyn iddynt 

ymchwilio iddynt. Roedd y mwyafrif (21 achos) yn Sir Ddinbych a 4 yn Sir y Fflint. Ni 

chafwyd achos o Wrecsam.  Roedd cyfran sylweddol o’r achosion hyn yn ymwneud â 

gweithrediadau peirianneg a gwaith tipio, ond hefyd roedd achosion o newid defnydd, storio 

cerbydau, llochesau ceffylau, cynhwysyddion morgludo, carafanau, gwaith ar goed a gwyro o 

gynlluniau a gymeradwywyd. Mae materion gorfodi fel rheol yn gymhleth iawn ac mae’n 

cymryd cryn amser i’r awdurdodau cynllunio ymchwilio iddynt a’u datrys, ac mae nifer o 

achosion heb eu datrys eto. 

 

Ymgynghoriadau Polisi/Strategol  

 

15. Nifer yr ymgynghoriadau polisi a strategol a gyfeiriwyd at yr AHNE yn 2019-20 oedd 9, a 

oedd yn ostyngiad mewn gweithgarwch dros y flwyddyn flaenorol, yn bennaf o ganlyniad i 

lawer llai o ddogfennau ymgynghori yn cael eu cyflwyno gan Lywodraeth Cymru a oedd yn 

berthnasol i’r AHNE. Fodd bynnag, cyhoeddodd Llywodraeth Cymru Fframwaith Datblygiad 
Cenedlaethol 2020-2040 (FfDC) drafft, ymgynghorol yn ystod y flwyddyn, sydd o bosib â 

goblygiadau sylweddol ar gyfer yr AHNE. Bydd y FfDC yn ffurfio rhan o system y cynllun 

datblygu statudol yng Nghymru a rhaid i gynlluniau datblygu lleol gydymffurfio â’r polisïau 

a’r cynigion cenedlaethol sydd yn y ddogfen. Bu i’r AHNE gyflwyno nifer o sylwadau ar y 

FfDC drafft a chodi pryderon arbennig mewn perthynas â chynigion ynni gwynt ar y tir a’u 

heffaith posib ar ein tirwedd a warchodir yn genedlaethol. Mae Llywodraeth Cymru yn 

ystyried ymatebion i’r ddogfen ddrafft ac yn bwriadu cyhoeddi’r FfDC terfynol ddiwedd 

2020. 

 

16. Bu i’r awdurdodau cynllunio barhau i wneud cynnydd gyda'r Cynlluniau Datblygu Lleol yn 

ystod y flwyddyn. Bu i’r AHNE ymateb i Ymgynghoriad Strategaeth a Ffefrir Ddrafft a 

Safleoedd Ymgeisiol CDLL 2018-2033 Sir Ddinbych ac Ymgynghoriad Safleoedd Ymgeisiol 
Ychwanegol dilynol. Cyhoeddodd Sir y Fflint y Cynllun Datblygu Lleol i’w Archwilio 2015-

2030 ac Ymgynghoriad Safleoedd Ymgeisiol cysylltiol. Cyflwynodd yr AHNE sylwadau ar yr 

holl ymgynghoriadau hyn gan geisio addasiadau i gadw a gwella cymeriad ac ymddangosiad 

yr AHNE yn gyson gyda’n Cynllun Rheoli. Yn ystod y flwyddyn bu i Gynllun i’w Archwilio 
Gan Y Cyhoedd CDLL Wrecsam barhau ei archwiliad, sy’n barhaus.  

 

Gweithgor Cymeriad Tirwedd ac Amgylchedd Adeiledig 

17. Mae Gweithgor Cymeriad Tirwedd ac Amgylchedd Adeiledig yr AHNE yn arwain ar faterion 

cynllunio a datblygu sy'n effeithio ar yr AHNE. Bu i’r grŵp gyfarfod dair gwaith yn ystod y 

flwyddyn ac yn parhau i ddatblygu ac adolygu eu rhaglen gwaith i'r dyfodol, sy’n 

blaenoriaethu camau gweithredu yn codi o Gynllun Rheoli'r AHNE. Yn ogystal â gwneud 

sylwadau ynghylch materion polisi a chynigion datblygu mawr, datblygodd y grŵp nifer o 

gamau gweithredu pwysig y Cynllun Rheoli, y rhai mwyaf sylweddol oedd y Fenter Awyr 

Dywyll a lleihau amhariad gweledol. Bu i’r gweithgor hefyd adolygu’r sefyllfa ddiweddaraf ar 

faterion cynllunio gwastraff a mwynau yn ac o amgylch yr AHNE.  

 

18. Symudodd dyhead yr AHNE i sicrhau cydnabyddiaeth Cymuned Awyr Dywyll ffurfiol gan 

Gymdeithas Awyr Dywyll Genedlaethol (IDA) ymlaen yn ystod y flwyddyn. Daethpwyd i 

gytundeb gyda'r IDA i gyflwyno cais ar gyfer dynodiad yr AHNE fel Cymuned Awyr Dywyll 

yn Rhagfyr 2020, er ei bod yn debygol iawn y bydd rhaid gohirio ein cais o ganlyniad i oedi 

anochel a achoswyd gan y pandemig Covid-19. Mae’r cais i’r IDA yn amodol ar fabwysiadu 

canllaw cynllunio atodol (CCA) penodol yn ymwneud â materion goleuo a chytuno ar Bolisi 

Goleuo. Gyda chefnogaeth y tri awdurdod cynllunio lleol, penodwyd ymgynghorwyr i 

ddatblygu’r CCA a chynhyrchwyd drafft cyntaf o ddogfen, sydd ar hyn o bryd yn cael ei 

hadolygu gan weithgor o swyddogion sy’n cynnwys cynrychiolwyr o’r tri Awdurdod 

Cynllunio Lleol, Cyfoeth Naturiol Cymru a’r AHNE.  Mae’r Polisi Goleuo yn ymwneud yn 

bennaf â gwaith yr awdurdodau goleuadau stryd cyhoeddus a chynhaliwyd cyfarfodydd gyda 

chynrychiolwyr o'r asiantau hyn. Daethpwyd i gytundeb ar ffordd ymlaen gydag adendwm 

Awyr Dywyll AHNE i’r Polisi Goleuo Priffyrdd cyfredol ac mae gwaith yn parhau ar 

ddrafftio’r ddogfen. Mae ymgysylltu â'r gymuned a chodi ymwybyddiaeth o faterion awyr 

dywyll trwy amrywiol ddigwyddiadau a drefnwyd gan Swyddog Awyr Dywyll Tirweddau 

Gwarchodedig Gogledd Cymru wedi parhau yn ystod y flwyddyn. Yn ogystal â hyn, mae 

sylwadau’r AHNE ar geisiadau cynllunio yn parhau i hyrwyddo’r angen ar gyfer goleuo sy'n 

addas i awyr dywyll ble gallai hyn fod yn broblem. 

 

19. Gwnaed cynnydd pellach o ran gostwng amhariad gweledol trwy’r Fenter Gwella Tirwedd y 

Grid Cenedlaethol (LEI) yn ardaloedd Dyffryn Morwynion a Thremeirchion, a gwnaed cais 

llwyddiannus i barhau ac ymestyn y fenter i ardal Y Mwynglawdd. Mae partneriaeth 

hirdymor AHNE gyda Scottish Power i dynnu llinellau trydan uwchben a'u gosod o dan y 

ddaear hefyd wedi parhau, gyda chynlluniau wedi eu cwblhau ym Mwlch Yr Oernant a Moel 

Hiraddug. Mae’r prosiectau tirwedd ymarferol a chadarnhaol hyn yn gwneud cyfraniad 

gwerthfawr i gadw a gwella cymeriad ac ymddangosiad tirwedd yr AHNE. 

 

20. Eleni arweiniwyd Fforwm AHNE Blynyddol gan y Gweithgor Cymeriad Tirwedd ac 

Amgylchedd Adeiledig a’r thema oedd ‘Cadw a Gwella Ansawdd a Chymeriad y Dirwedd’.  

Cynhaliwyd y fforwm ym mis Tachwedd yn Hen Lys Rhuthun sydd wedi cael ei adnewyddu, 

ac er gwaetha’r tywydd, roedd nifer dda yn bresennol a chafwyd nifer o gyflwyniadau 

diddorol a llawn gwybodaeth. Roedd y rhain yn cynnwys sut i ddylunio datblygiad newydd i 

barchu cymeriad a nodweddion yr AHNE, a lleihau amhariad gweledol trwy’r Rhaglen 

Gwelliant Gweledol y Grid Cenedlaethol a’r cynllun LEI cysylltiedig â rhaglen gosod llinellau 

trydan uwchben o dan y ddaear Scottish Power. Cafodd y fforwm ddiweddariad hefyd ar y 

prosiect ‘Ein Tirwedd Ddarluniadwy' ardderchog. 

 

 

 



Page 6 of 7   June 2020 
 

 

 

 


